
				এই পাতাটির মুদ্রণ সংশোধন করা প্রয়োজন। 
সহরতলী
রাখিতে পারে না ।
নন্দর কীৰ্ত্তন শুনিতে শুনিতে যশোদারও মানসিক জগতটা ধীরে ধীরে একেবারে বদলাইয়া যায়। কেমন একটা অস্বস্তি বোধ হয়, বুকের মধ্যে আকুলি বিকুলি করিতে থাকে আর যত সব আবোল-তাবোল খাপছাড়া কথা মনে আসে। নন্দ এদিকে নিজেই রাধা হইয়া তার কৃষ্ণের মত কালো তমালকে BT BB DBDD DBK DDB BDS DBBSLD BDBD DBBSBDS KDBDBD DD ধনঞ্জয়টা সত্যই কি নিষ্ঠুর, এ জগতে কেবল সেই পারে যশোদাকে বুকে তুলিয়া লইতে কিন্তু একবারও কি সে বলিল, এসে যশোদা, আমার বুকে এসো ? “যাইতে বলিলেই যে চলিয়া যায় সে কেমন ধারা প্ৰেমিক গো !’ বলিয়া নন্দ এদিকে যত অনুযোগ করে, যশোদার তত মনে হয়, তাই তো বটে, ঠিক তো, সে কাছে ঘোষিতে দেয় না বলিয়া কাছে ঘোঁধিবে না, কেমন ধারা মানুষ ধনঞ্জয় ?
তারপর এক সময় সুবর্ণের দিকে চোেখ পড়ায় যশোদা যেন চেতনা ফিরিয়া পায়, মনটা ছ্যাৎ করিয়া ওঠে। মুখখানা লম্বাটে হইয়া গিয়াছে সুবর্ণের, ছোট একটু ছা করিয়া আছে, দু’চোখ বড় বড় করিয়া খোলা, কি একটা রোগের যন্ত্রণায় মেয়েটা যেন মুখ ভেংচি দিয়াছে। একটু আগে তার নিজের মুখভঙ্গিটা কি রকম হইয়াছিল কে জানে । আর ধনঞ্জয়ও তো কাটা পা নিয়া পড়িয়া আছে হাসপাতালে ।
জোর করিয়া যশোদা বাড়ীর কথা ভাবিতে আরম্ভ করে, এসব পাগলামিকে আর প্রশ্রয় দিবে না । সকাল সকাল সে রান্না সারিয়া রাখিয়া আসিয়াছে, ও বাড়ীর নদেরচাদের বৌকে পরিবেশন করিতে বলিয়া আসিয়াছে, কিন্তু খাওয়ার সময় বোধহয় গোলমাল বাধিবে, যা সয়ন্তান তার বাড়ীর লোকগুলি, হৈ চৈ এত ভালবাসে ! এসব কথা ভাবে বটে। যশোদা, কিন্তু ভাবিতে যেন ভাল লাগে না, আবেগে ব্যাকুল হওয়ার জন্য মনটা আকুলি বিকুলি করিতে থাকে-ঘরবাড়ী, ভাড়াটে, ডালভাত পরিবেষণ। এ সমস্তের চিন্তায় রস কৈ,
নেশার মত রস ?
এদিকে কাশীবাবুর সঙ্গে কথা বলিতে বলিতে মাঝে মাঝে সত্যপ্ৰিয় জ্যোতিৰ্ম্ময়কে জিজ্ঞাসা করিতেছিল যশোদা আসিয়াছে কি না । যশোদার সম্বন্ধে আজ তার আগ্রহের সীমা নাই। কীৰ্ত্তন শেষ হইবার পর যশোদাকে

